

شذرات
عراق میں انسانیت کی تذلیل
مسلم حکمرانوں کی بے حسی؟
پروفیسر خورشید احمد
حضرت علی کا مشہور فرمان ہے کہ کفر کی حکومت چل سکتی ہے مگر ظلم کی نہیں ۔ اللہ تعالیٰ ایک حد تک ہی ظالم کو مہلت دیتا ہے پھر جلد ہی اس کا اصل چہرہ بے نقاب ہو جاتا ہے اور بالآخر زمین اس کے پاؤں تلے
سے نکل جاتی ہے۔ امریکا کی موجودہ قیادت کی رعونت ہی اس کے زوال کو قریب لانے کے لیے کیا کچھ کم تھی کہ اب اس کے ظلم اور انسانیت سوز حرکتوں کی ایک نہ ختم ہونے والی داستان ہے جس نے پوری دنیا کو ورطہ حیرت میں ڈال دیا ہے اور بش انتظامیہ کی چولیں ہلنے لگی ہیں۔ جن کی نگاہ امریکا کی تاریخ پر ہے وہ جانتے ہیں کہ جمہوریت، قانون کی بالا دستی، احترام انسانیت بنیادی حقوق اور آزادیوں کے علم برداروں کے دعووں اور حقیقت میں کتنا بعد رہا ہے اور امریکا کے اصل باشندوں (ریڈ انڈینز ) سے لے کر ایفر وامریکنوں اور دوسری غیر ملکی اقوام کے ساتھ تاریخ کے مختلف ادوار میں کیا رویہ اختیار کیا گیا ہے لیکن جو تصویر تہذیب نو کی علم پر دار اس واحد سوپر پاور کی عراق کی کارگزاریوں کی صورت میں اب سامنے آرہی ہے وہ شرمناک ہی نہیں، انسانیت کے لیے ہولناک بھی ہے۔ ابو غریب کے جیل خانے کی جو تصاویر گذشتہ چند ہفتوں میں ساری دنیا کے سامنے آئی ہیں، ان میں مظلومیت اور بربریت کے وہ مناظر چشم انسانیت نے دیکھے ہیں جو دلوں ہی کو نہیں پھاڑ دیتے بلکہ مستقبل کی کسی بہت بڑی تباہی کی بھی پیش گوئی کرتے ہیں۔ عراق کے معصوم مردوں عورتوں اور جوان بچوں کو جس سفا کی اور بربریت سے جسمانی اور جنسی تعذیب کا نشانہ بنایا گیا ہے وہ ظلم بے حیائی، فسطائیت اور بہیمیت کی تاریخ میں ایک تاریک ترین اور خون آشام باب کا اضافہ ہے۔ امریکی افواج نے اسلام اور عربوں سے نفرت کا جس طرح اظہار کیا ہے اور تشد داور تعذیب کے جو ہتھیار ابو غریب جیل خانے کے بے بیس قیدیوں پر استعمال کیے ہیں وہ جنگلی جرائم کی بدترین مثال ہیں اور ان سے امریکی فوج اور اس کی قیادت کی چینی اخلاقی حالت کی جو تصویر دنیا کے سامنے آئی ہے وہ اتنی شرمناک ہے کہ الفاظ بیان سے قاصر ہیں۔ پال ہر یمر جو عراق کا امریکی وائسرائے ہے وہ بھی یہ کہنے پر مجبور ہوا ہے کہ: جو کچھ ہوا ہے اس کا بیان کرنا ہولناک ہے نا قابل برداشت غیر انسانی اور انسانی شرف عالمی امن
اور اخلاقی اقدار کے خلاف۔


لیکن افسوس کہ اس اعتراف کے باوجود کہ اس کی اپنی راجدھانی میں اس کی اپنی افواج کے کیا کارنامے ہیں نہ ا سے استعفا دینے کی ضرورت محسوس ہوتی ہے اور نہ فوج کے کمانڈ ر وزیر دفاع اور خود جارج بش کو۔۔۔ حالانکہ جو کچھ امریکی افواج نے کیا ہے اس کی ان سب پر اخلاقی ہی نہیں قانونی ذمہ داری بھی آتی ہے اس لیے کہ اوپر سے آئے ہوئے احکامات کی پیروی (chain of command ) کے اصول کے تحت اور ان بیانات کی روشنی میں جو چند فوجیوں نے اپنے کیریئر کو خطرے میں ڈال کر دیے ہیں کہ یہ سب کچھ ایک با قاعدہ اور طے شدہ پالیسی کا حصہ تھا اور اوپر کے احکام یا کم از کم واضح اشاروں اور اجازتوں
پر مینی تھا۔ جو کچھ ابو غریب کے عقوبت خانے میں ہوا ہے اس کی کچھ تفصیل اخبارات میں آگئی ہے اور ابھی اس سے زیادہ اندوہناک کارگزاریوں کی تصاویر حکومت اور کچھ دوسرے اداروں کے قبضے میں ہیں وہ بھی شاید آہستہ آہستہ سامنے آجائیں گی۔ ہم ان تفصیلات کو یہاں بیان کرنے کی ہمت نہیں کر سکتے ۔ البتہ چند غور طلب امور ہیں جن کا ذکر ضروری سمجھتے ہیں۔
اولاً جو کچھ ابو غریب میں ہوا وہ صرف اس ایک عقوبت خانے تک محدود نہ تھا بلکہ سارے شواہد اشارہ کرتے ہیں اور ریڈ کر اس ہیومن رائٹس واچ اور غالبا خود امریکی فوج کی خفیہ رپورٹوں سے یہ ثابت ہے کہ ہزاروں افراد اس ظلم و ستم اور ذلت و تعذیب کا نشانہ بنائے گئے ہیں۔ یہ سب وہ افراد تھے جن کے خلاف کوئی جرم ثابت نہیں ہوا، صرف تفتیش کے لیے ان کو ان مظالم کا نشانہ بنایا گیا ۔یہ ظلم صرف ان انسانوں ہی پر نہیں
بلکہ پوری انسانیت پر ہوا ہے اور امریکا کی موجودہ قیادت انسانیت کی مجرم اور یزا کی مستوجب ہے۔ تانیا اس سے جدید تہذیب کے علم برداروں کے اخلاق اور کردار کی جو تصویر سامنے آتی ہے وہ انتہائی گھناؤنی ہے اور جو خوب صورت لبادے اس تہذیب نے اوڑھ رکھے ہیں وہ اب تار تار ہو گئے ہیں۔ کوئی معذرت اور کوئی تاویل اس کے کریہہ چہرے پر پردہ نہیں ڈال سکتی ۔ بلکہ جارج بش اور ان کے وزیر دفاع ڈونلڈ رمز فیلڈ نے جو سہارا لیا ہے کہ یہ چند افراد کی غلطی ہے اس سے بڑا جھوٹ اور دھوکا اور کوئی نہیں ہو سکتا جو اس قیادت کے اخلاقی دیوالیے پن کا منہ بولتا ثبوت ہے کہ اس میں غلطی کو تسلیم کرنے کی اخلاقی جرات بھی
نہیں۔ تالا ان واقعات سے یہ بات بھی سامنے آتی ہے کہ اب عالمی انصاف اور انسانیت کے معاملات کو کسی قاعدے اور قانون کے مطابق طے کرنے اور جواب دہی کا کوئی نظام باقی نہیں رہا ہے اور دنیا ایک جنگل کے قانون کے دور کی طرف واپس جارہی ہے۔ یہ صورت حال سارے انسانوں کے لیے ایک انتباہ wake up call ) کا درجہ رکھتی ہے کہ آج جو کچھ عراق میں ہو رہا ہے کل یہی سب کچھ دوسروں کے ساتھ ہونے والا ہے۔ اور اگر کسی کو اپنی عزت آزادی اور آبرو کی فکر ہے تو آج ظالم کاہاتھ روکے اور ظلم کی اس روش کو برائی کے اولیں اظہار ہی پر کچلنے کے اصول پر اس ظلم کی مزاحمت کرے اور بالآخر نیست و نابود کرنے کی کوشش کرے۔ استعمار، ظلم اور تعذیب کے اس گھناؤنے باب کا آخری حملہ بلکہ حملہ وہ اطلاع ہے جو ۲۵ مئی کے اخبارات کی زینت ہے کہ امریکی حکومت نے قید خانوں اور تفتیش کے مقامات کی فوٹو بندی اور فلم بندی پر آئندہ کے لیے پابندی لگادی ہے۔ اخلاقی زوال کی اس سے زیادہ انتہا کیا ہوگی کہ جرم کی بیخ کنی کے بجائے جرم کو جاننے کے ذرائع کو ختم کیا جائے۔


اس پس منظر میں ۲۲ مئی کو لندن میں وہاں کے میٹر کین بونسٹن کی قیادت میں ایک عوامی مظاہرے کا انعقاد تاریکی میں روشنی کی کرن کی حیثیت رکھتا ہے۔ اس میں لیبر پارٹی کے سینئر لیڈر ٹونی بین اور رکن پارلیمنٹ جارج گیلووے کی تقاریر یہ امید دلاتی ہیں کہ انسانیت کا ضمیر مردہ نہیں ہوا۔ کمین لیوٹیسٹن نے اس
موقع پر کہا ہے کہ : ان ہولنا کیوں کو ختم کرنے کا واحد طریقہ یہ ہے کہ ہماری افواج کو عراق سے فی الفور واپس بلا لیا جائے اور بش پر اُن جنگی جرائم کا مقدمہ چلایا جائے جو اس کی نگرانی میں ہوئے اور اس نے شروع
کروائے۔
جارج گیلووے نے کہا: ان کا کہنا تھا کہ وہ آزادی دلانے آرہے ہیں لیکن وہ تعذیب کا نشانہ بنانے والے ثابت ہوئے۔ ان کا کہنا تھا کہ وہ جمہوریت لائیں گے لیکن اس کے بجاے وہ خونخوار کتے اور قاتلوں کے کن ٹوپ لائے۔ ان کا کہنا تھا کہ وہ انسانی حقوق لا رہے ہیں لیکن اس کے بجائے وہ قیدیوں کی خوراک تو
بیت الخلا میں پھینکنے اور وہاں اسے انسانوں کو کھانے پر مجبور کرنے والے ثابت ہوئے۔
ٹونی بین نے کہا: امریکی اور بر طانوی حکومتیں جارحیت کی مرتکب ہوئی ہیں۔ انھوں نے عراق پر نا جائز طور پر قبضہ کیا ہے۔ تعذیب قبضے کا نا گزیر حصہ ہے۔
لندن میں عراق میں کیے جانے والے انسانیت سوز مظالم کے خلاف عوامی رد عمل رونما ہو رہا ہے لیکن عالم اسلام اور خصوصیت سے اس کی حکومتیں سو رہی ہیں۔ کسی کو اتنی توفیق بھی نہیں ہوئی کہ امریکا کی کھل کر مذمت کرتا امریکی سفیروں کو بلا کر اپنی اور اپنے عوام کے غم و غصے کا موثر اظہار کرتا، امریکا سے تعلقات پر نظر ثانی کا عندیہ دیا جاتا، امریکی مصنوعات کے بائیکاٹ کی تحریک چلائی جاتی یو این او کی سلامتی کونسل کا خصوصی اجلاس طلب کیا جاتا، جنرل اسمبلی کا اجلاس بلایا جاتا او آئی سی اپنا سر براہی اجلاس بلاتی ، ممالک میں امریکا کے خلاف عوامی مظاہرے ہوتے اور امریکا نے عراق میں جو رویہ اسلام . مسلمانوں کے مقدس مقامات اور عرب عوام کے ساتھ اختیار کر رکھا ہے اس کے خلاف عوامی اور سر کاری ربح پر تحریک کا آغا ز کیا جاتا۔ ہمیں یقین ہے کہ اللہ کا قانون تو ان شاء اللہ ضرور اپنے وقت پر اپنا اظہار کرے گا اور ظالم کی کشتی ڈوب کر رہے گی لیکن کیا مسلمان امت اور اس کی قیادتیں محض خاموش تماشائی بنی رہیں گی؟۔۔۔ ہم اپنے ضمیر اپنے عوام تاریخ اور سب سے بڑھ کر اپنے اللہ کو کیا جواب دیں گے؟
بھارت کے انتخابات اہل پاکستان کے لیے لمحہ فکریہ
، مسلمانوں
بھارت کی چودھویں لوک سبھا کے انتخابات مقررہ وقت سے چھ ماہ قبل اپریل اور مئی ۲۰۰۴ء میں چار مرحلوں میں منعقد ہوئے اور اسی کو سامنے آنے والے نتائج نے بھارت ہی نہیں پوری دنیا کو چونکا دیا ۔ بی جے پی اور اس کے اتحادی جو اپنی متوقع فتح کے نشے میں چور تھے خواب غفلت سے بیدار ہوئے۔ کانگریس اور اس کے اتحادی جنھیں فتح کی کوئی امید نہ تھی اولا ۱۷ نشستیں لے کر اور پھر دوسری جماعتوں کی تائید ہے لوک سبھائیں ۳۲۰ ارکان کی تائید حاصل کر کے وزارت بنانے میں کامیاب ہو گئی۔ اس انتخاب کا گہری نظر سے جائزہ لینے کی ضرورت ہے۔


بھارت پاکستان اور مغربی دنیا کے اخبارات اور الیکٹرانک میڈیا میں تبصروں کا سیلاب آیا ہوا ہے۔ ہم بھی ضروری سمجھتے ہیں کہ اس اہم تبدیلی کے چند ضروری پہلوؤں پر کلام کریں اس لیے کہ پاکستانی حکومت کے ذمہ دار حضرات کے بیانات سے احساس ہوتا ہے کہ وہ ابھی تک اس غیر متوقع حادثے کے مالہ اور ماعلیہ کا ادراک کرنے سے قاصر ہیں۔ جمہوریت میں اصل فیصلہ کن قوت عوام کی رائے اور ان کا فیصلہ ہوتی ہے۔ بھارت سے ہمیں جو بھی شکایات ہوں لیکن چار باتیں ایسی ہیں جن کا اعتراف حق پسندی کا تقاضا ہے۔ اول: وہاں سیاست میں کرپشن پارٹیوں کے انتخابات میں دھاندلی اور مفاد پرستی کی شکایات بھی موجود ہیں اور اقلیتوں خصوصیت سے مسلمانوں اور پست طبقوں سے امتیاز برتا اور ان کو خوف زدہ کیا جاتا ہے۔ اس کے باوجود بحیثیت مجموعی ملک میں انتخابات منصفانہ ہوتے ہیں ( ریاست جموں و کشمیر کو چھوڑ کر کہ وہ ملک کا حصہ نہیں ایک مقبوضہ ریاست ہے ۔ اس کی بڑی وجہ مسلسل انتخابات کا انعقاد اور ایک مختصر سے عرصے کے انحراف (اندرا گاندھی کے دور کی ایمر جنسی کے سوا انتخابی عمل کے دستور کے مطابق کام کرنے اور ان کے نتائج کو بہ رضا و رغبت قبول کرنے کی روایت قائم ہوگئی ہے۔ اس کا نتیجہ ہے کہ عوام میں بھی اپنے حق کا احساس اور اپنی قوت کے استعمال کا دم تم پیدا ہو گیا ہے۔ حتی کہ مسلمانوں نے بھی تمام تحدیدات اور ترغیبات کے علی الرحم اپنے ووٹ کی قوت اور اہمیت کو محسوس کر لیا ہے اور اسے استعمال بھی کیا ہے۔ فوج اور اسٹیبلشمنٹ اپنی حدود کے اندر ہے اور یہی وہ چیز ہے جس نے وہاں جمہوریت کے پودے کو پنپنے اور ایک سایہ دار درخت بننے کا موقع دیا ہے۔ اس سے اس اصول کی صداقت بھی ایک بار پھر واضح ہو جاتی ہے کہ ساری خرابیوں کے باوجود جمہوریت کی کمزوریوں اور خرابیوں کا مل مزید جمہوریت اور اس تجربے کو مزید متحکم کرنے میں ہے مسیحاؤں کی تلاش اور وقتی ٹوٹکے (short cuts) آزمانے میں نہیں کیوں کہ ان کا نتیجہ جمہوریت کا گلا گھونٹنے کے سوا کچھ نہیں ہوتا ۔ اس میں پاکستان کے طالع آزماؤں کے لیے بڑا سبق اور پاکستانی عوام اور سیاسی جماعتوں کے لیے بڑا مثبت پیغام
بلکہ راہ نمائی ہے۔ روم : جمہوریت کے فروغ اور انتخابات کو ایک فیصلہ کن نظام بنانے میں بڑا دخل الیکشن کمیشن کی آزادی اس کے اختیارات کی وسعت اور بحیثیت مجموعی الیکشن کمیشن کی بے داغ کار کردگی پر بھی ہے۔ ایکشن کمیشن نے اپنے کو سرکاری دباؤ اور سیاسی جماعتوں کے اثرات سے محفوظ رکھا ہے۔ ۷۰۰ کروڑ ووٹروں سے ربط ان کے حق راے وہی کے بیچ استعمال کے لیے مناسب انتظامات قانون نافذ کرنے والے اداروں کا بے لاگ تعاون اور جدید ترین مشینوں اور طریقوں کا استعمال بہر حوالے سے اس نے اپنی کار کردگی ثابت کی ہے۔ ان انتخابات میں الیکٹرانک ووٹ کا طریقہ استعمال کیا گیا اور حقیقت یہ ہے کہ امریکا سے بہتر انتظامات کیے گئے ۔ صدر بش کے ساڑھے تین سال پہلے منعقد ہونے والے انتخاب میں الیکٹرانک نظام نے خاصی جانب داری کا مظاہرہ کیا تھا مگر بھارت جیسے کم ترقی یافتہ ملک نے شفاف طریقے سے اپنی خدمات
انجام دیں ۔ ووٹر کو صرف اپنے مطلوب نشان پر انگلی رکھنا تھی باقی سارا کام کمپیوٹر نے انجام دے دیا ۔ اس دیں اور اس کو پر کامیابی میں ایکشن کمیشن اور اس کی کارکردگی کا بڑا دخل ہے ۔
سوم: بھارت میں عدلیہ کا کردار بھی اہم ہے جس نے انسانی حقوق کے تحفظ اور سیاسی جنبہ داری کے ہر سائے سے اپنے کو محفوظ رکھتے ہوئے دستور کے مطابق قانونی نظام کو ترقی دینے میں بڑا شاندار کردار ادا کیا ہے۔ الیکشن کمیشن کی پشت پر بھی عدلیہ کی آزادی اور قوت موجود ہے۔


چہارم: ان کے ساتھ بھارت میں پریس کی آزادی نے بھی جمہوریت کے فروغ میں بڑا اہم حصہ لیا ہے۔ پرنس اور میڈیا کا اپنا اپنا تعصب اپنی جگہ اسی طرح کچھ لوگوں کا اپنے زعم میں قومی مفاد کی خاطر خاص عناصر کو زیادہ اہمیت دینا بھی ایک حقیقت ہے لیکن اس کے ساتھ یہ بھی اعتراف کرنا چاہیے کہ بھارتی پریس نے دوسرے نقطہ نظر کی اشاعت اور ابلاغ میں بھی آزادی سے کام لیا ہے۔
ان چاروں عناصر کی نشان دہی کے ساتھ اس بات کا اعتراف بھی ضروری ہے کہ سب سے اہم کردار عوام کا ہے کہ وہ اپنے ووٹ کی قوت سے آگاہ ہو رہے ہیں اور اس کے استعمال کی جرات اور سلیقے کا اظہار بھی کر رہے ہیں ۔ بھارتیہ جنتا پارٹی نے پروپیگنڈے کی قوت کو بھر پور انداز میں استعمال کیا۔ اس کا پورا انتخابی بجٹ بی بی سی کے ایک جائزے کے مطابق ۵۰۰ کروڑ روپے کا تھا جو پاکستان کے پورے سالانہ بجٹ کا م نے فی صد ہوتا ہے۔ صرف میڈیا کے اشتہارات پر بقول کلدیب نیر ۲۰ ملین ڈالر خرچ کیے گئے۔ لیکن بھارتی ووڈ نے محض میڈیا کی چکا چوند میں روشن بھارت Shining India ) پر ایمان لانے سے انکار کر دیا۔ اس کا کریڈٹ عوام ہی کو جاتا ہے جن میں تعلیم اور خواندگی کا تناسب پاکستان سے خواہ چھوڑا سا بہتر ہو لیکن عالمی سطح سے وہ ابھی بہت پیچھے ہیں۔ انتخابات کے مثبت پہلوؤں میں انتخابی نتائج کو سب کا خوش دلی سے قبول کرنا اور انھیں نا کام کرنے یا ہارس ٹریڈنگ اور مصنوعی اکثریت سازی کے ذریعے عوام کے فیصلے کو ہائی جیک کرنے کی کوشش کا نہ ہونا بھی جمہوری اداروں کے بلوغ (maturity) کا اظہار ہے۔ ان مثبت پہلوؤں کے ساتھ یہ پہلو بھی قابل غور ہے کہ اپنے تمام سیکولرزم لبرلزم اور قانون کے احترام کے دعووں کے ساتھ جس طرح بی جے پی نے سونیا گاندھی کے وزیر اعظم بنے کا راستہ روکا اور انتہا پسندی کے ساتھ ہند و شیونزم کا مظاہرہ کیا، تشد داور خلفشار کے سمندر میں ملک کو ڈبونے اور معاشی انتشار اور بحران کی فضا پیدا کی وہ جمہوریت کے چہرے کے ایسے بد نما داغ ہیں جن پر نظر رکھے بغیر بھارت کی سیاسی نفسیات کا صیح اور اک ممکن نہیں۔ انتخابی نتائج کے اس پہلو پر بڑے شرح وبسط کے ساتھ کلام ہوا ہے کہ بی جے پی کی معاشی حکمت عملی بری طرح ناکام رہی ہے۔ یہ حکمت عملی وہی ہے جس پر ہم بھی آنکھیں بند کر کے عمل کر رہے ہیں۔ ہماری معیشت کی شرح نمو اب ۵۶۲ یا ۵۶۸ فی صد ہے مگر بھارت کی ۸ فی صد بالا نہ تھی۔ ہمارے زر مبادلہ کے ذخائر ۱۲ بلین ڈالر ہیں، بھارت کے ۱۱۸ بلین ڈالر تھے ۔ ہماری زراعت ۲ فی صد اور بھارت کی ۹ فی صد کی رفتار سے ترقی کر رہی ہے۔ لیکن اس تمام ترقی کا فائدہ بمشکل ۵ فی صد اہل ثروت کو ہو رہا تھا اور عوام کی اکثریت اس کے ثمرات سے محروم تھی ۔ آندھراپردیش جسے دنیا میں کامیابی کی مثال ( success story کے طور پر پیش کیا جا رہا تھا، جہاں کی آا کی یہ آمدات 4 ارب ڈالر سالانہ کو چھو رہی تھیں اور جس کے وزیر اعلی چندرا بابو نائیڈو کو بل کلنٹن اور بل کیس سینے سے لگا رہے تھے ان کی وزارت خس و خاشاک کی طرح بہ گئی۔ اس سے لبرل معیشت حج کاری اور گلوبلائزیشن کے سہارے معاشی پالیسی سازی کے افلاس کا پتا چلتا ہے۔ اس میں پاکستان اور دوسرے ترقی پذیر ملکوں کے پالیسی سازوں کے لیے عبرت کا بڑا سامان ہے۔ یہی کچھ ارجنٹائنا میں ہوا، یورو گوا میں ہوا اور اب ہمارے ہمسایہ ملک بھارت میں ہوا ۔ کیا اب بھی ہمارے معاشی معالج اس نسخے پر عمل جاری رکھیں گے ؟
رعر


بھارت کے انتخابات کا ایک اور اہم پہلو یہ ہے کہ یک پارٹی یا دو پارٹی نظام کے دن گنے جاچکے ہیں۔ اب اتحادوں کی سیاست ہے اور اس میں عوامی مسائل کے ساتھ مقامی مسائل نے بڑی اہمیت اختیار کرلی ہے۔ دونوں ہی بڑی پارٹیوں کو علاقائی پارٹیوں کو ساتھ لے کر چلنا پڑا ہے۔ ایک اتحاد میں ۲۷ پا رٹیاں ہیں تو دوسرے میں ۲۰ کانگرس نے سابقہ انتخاب میں نا کامی سے ہر وقت سبق سیکھا اور اتحاد کی سیاست کا نقشہ بڑی محنت اور چابک دستی سے بنایا ، خصوصاً جنوب کی علاقائی جماعتوں کو ساتھ ملا کر اس نے ایک کامیاب حکمت عملی وضع کی۔ اسی طرح محروم طبقات اور اقلیتوں کو اس نے سمجھ داری سے اپنی طرف ملتفت کیا اور اس کا اسے بھر پور فائدہ پہنچا۔ بھارتیہ جنتا پارٹی کا زوال فروری ۲۰۰۲ء میں شروع ہو گیا تھا جب اس نے گجرات میں مسلمانوں کے قتل عام اور نسل کشی کے سوچے مجھے منصوبے پر منظم طریقے سے عمل کیا اور پھر گجرات کے انتخابات میں اس کا فائدہ اٹھایا۔ بھارت کا مسلمان پہلے ۲۴ سال پاکستان کی طرف دیکھتا رہا۔ لیکن سقوط ڈھاکہ کے سانحے نے اسے اس طرف سے مایوس کر دیا تو اسے اپنی دنیا آپ پیدا کرنے کا خیال آیا ۔ اب ہندو انتہا پسندی نے اس کی کمر توڑنے کی کوشش کی۔ اس سلسلے میں بابری مسجد کی شہادت اور گجرات کے مسلم کش فسادات اہم ترین حربے تھے لیکن حالیہ انتخابات میں مسلم ووٹر نے پہلی بار ایک واضح انتخابی حکمت عملی پر عمل کیا، اس نے اپنے ووٹ کی قوت کو کامیابی سے استعمال کیا۔ بی جے پی کے نمائشی اقدامات کے باوجود جن میں مولانا ابوالکلام مرحوم کی نواسی اور راجیہ سبھا کی سابق مسلمان ڈپٹی چیئر پرسن نجمہ بہت اللہ کی تائید اور جامع مسجد دہلی کے امام کی اپیل کو مسترد کرتے ہوئے مسلمان ووٹر نے تقریباً پورے ملک میں اپنا ووٹ صرف اسی نمایندے کو دیا جس کے بارے میں خیال تھا کہ وہ بی جے پی کے نمائندے کو شکست دے گا۔ اس طرح ۴ افی صد ووٹوں کے فیصلہ کن ووٹ نے بیسیوں انتخابی حلقوں میں پانسہ پلٹ دیا۔ کانگریس کو اس کا احساس ہے اور یہی وجہ سے بھارت کی تاریخ میں پہلی بارے افراد کی کابینہ نہیں مسلمان وزرا شامل کیے گئے ہیں ۔ اگر مسلمان اپنے تشخص کی حفاظت کے ساتھ اچھی انتخابی حکمت پر مستقبل میں بھی عمل پیرا ہوتے ہیں تو توقع ہے
کہ وہ بھارت کی سیاست اور اجتماعی زندگی میں اپنا قرار واقعی مقام حاصل کر سکیں گے۔
ان انتخابات کا ایک اور پہلو (جس کے اثرات شاید صرف بھارت تک ہی محدود نہ رہیں) بائیں بازو کی جماعتوں کا تیسری سیاسی قوت بن کر ابھرنا اور گلوبلائزیشن کے عالمی سرمایہ داری کے منصوبے کو روک لگانے کے عزم کا اظہار ہے۔ لاطینی امریکا میں بھی یہ رجحان واضح ہو رہا ہے اور امکان ہے کہ بر طانیہ میں لیبر پارٹی کی بے وفائی (betrayal) کے علی الرغم یورپ کے دوسرے ممالک میں یہ رجحان تقویت پائے گا اور خود بر طانیہ میں لیبر کی سیاست میں آیندہ تبدیلیاں رونما ہوں گی۔ علاقائی اور عالمی دونوں تناظر میں یہ تبدیلیاں گہرے مطالعہ اور پیچ رو عمل کی متقاضی ہیں۔ پاک بھارت تعلقات کا مسئلہ بھی بہت گہرے غوروفکر کا تقاضا کرتا۔ ہے ۔ انتخاب سے پہلے ہماری قیادت نے اپنے سارے انڈے بی جے پی اور زیادہ حی الفاظ میں اٹل بہاری واجپائی کی ٹوکری میں ڈال دیے اور ان کے لیے دعائیں بھی شروع ہو گئیں۔ اسی طرح جس طرح وزیر اعظم صاحب نے اس وقت جب ساری دنیا بش پر لعنت بھیج رہی ہے ان کے لیے دعاؤں کا تحفہ پیش فرمایا ہے۔ یہ سادگی نہیں ڈپلومیسی کی
زبان میں نہایت بھیانک غلطیاں (blunders) ہیں جن سے احتراز کرنا چاہیے۔ انتخابی نتائج کے بعد سونیا گاندھی اور ڈکشٹ کے بیانات کا سہارا لیا جانا شروع ہو گیا ہے اور ایک بار پھر وہی مذاکرات کی رٹ لگائی جارہی ہے حالانکہ ابھی بھارت میں وزارت نے اپنے قدم بھی نہیں جمائے ہیں۔ ایسی عجلت بڑی عاقبت نا اندیشانہ سیاست ہے۔ کیا ہم صبر و ہمت کا دامن بالکل ہی چھوڑ چکے ہیں؟


کانگریس اور اس کے اتحادیوں کی سیاست کا بغور تجزیہ کرنے کی ضرورت ہے۔ یہ حکومت کمزور ہے اور جو تھوڑی بہت گنجائش موجود تھی، ایک اقلیتی فرقے کے وزیر اعظم کی وجہ سے وہ اور بھی کم ہوگئی ہے۔ کانگریس کی صدر بھی بھارت نژاد نہیں۔ سونیا گاندھی کی وزارت عظمی کا راستہ روکنے کے لیے بی جے پی کی مرکزی قیادت نے جس طرح حلف برداری کی تقریب کے بائیکاٹ سے لے کر بڑی بڑی سور ما خواتین کے استعفوں سر کے بال منڈوانے اور ماتمی اجتماع کی دھمکیاں دیں ان سے بی جے پی کی سیاست کے طریق واردات کو سمجھا جا سکتا ہے۔ واجپائی نے بھی ایک ہی سانس میں دوستی اور جنگ دونوں کی باتیں کی تھیں ۔ اب کشمیر کے مسئلے کے منصفانہ حل کی مشکلات بڑھ گئی ہیں اس لیے کہ حکومت کی کمزوری اور اپوزیشن میں ہندو سیاست کے چیلنجوں کو نظر انداز نہیں کیا جا سکتا۔ کانگریس کی حکومت کے ترجمانوں کی طرف سے دو اعلان بڑے اہم اور معنی خیز ہیں۔ ایک شملہ معاہدے کا اعادہ اور دوسرے دیوار برلن کے گرنے کی بات ۔ من موہن نگھ صاحب کا حافظہ خطا کر رہا ہے۔ دیوار برلین تو پندرہ سال پہلے گر چکی تھی اور اس کے گرنے کا تصور نہ ہونا تو بہت پہلے کی بات ہے۔ لیکن دیوار بر تن کی صحیح میں کن عزائم کا ڈھکا چھپا اعلان ہے؟ وہی جو پنڈت نہرو کانگریس ورکنگ کمیٹی اور اچار یہ کر پلانی نے بھارت اور پاکستان کے دوبارہ ملنے کی توقعات کی شکل میں کیا تھا اور جن کی طرف ایڈوانی صاحب کنفیڈریشن کی بات کر کے اشارے کر رہے تھے ؟ آغاز ہی ان اعلانات سے ہوا ہے آگے آگے دیکھے ہوتا ہے کیا۔
ند اثرات ضرور کیجیے۔ ہم سب اس کے حق میں ہیں لیکن ان سے کسی قسم کی توقع رکھنا ایک جماعت ہوگی اور ان کی توقع پر متبادل راستوں اور حکمت عملیوں سے صرف نظر کرنا مجرمانہ اور بھیانک غلطیوں کے ارتکاب کے مترادف ہوگا۔ پورے منظر نامے کو سامنے رکھ کر گہرے سوچ بچار اور ضروری حکمت عملیاں تیار کرنا وقت کی ضرورت ہے۔ کشمیر میں اگر سیاسی اور مزاحمتی دباؤ ذرا بھی کم ہوتا ہے تو مذاکرات کے غبارے سے ہوا نکل جائے گی۔ آخر سورن سنگھ بھٹو نذاکرات بھی کانگریس ہی کے زمانے میں ہوئے تھے۔ ڈکشٹ صاحب اسلام آباد میں سفیر بھی رہ چکے ہیں۔ جامع مذاکرات (composite dialouge) کا آغاز بھی کانگریس ہی کے زمانے میں ہوا تھا جو آگے نہ بڑھا تھا۔ اب بھی امن کے قیام اور معنی خیز مذاکرات کے انتقاد کی ہر کوشش کرنا ہمارا فرض ہے مگر مجھے داری میر متانت اور قومی وقار کے ساتھ۔ اس موقع پر قائد اعظم کے دوارشادات اگر سامنے رہیں اور ان سے کچھ روشنی بھی حاصل کرلی جائے تو بڑا مفید ہوگا۔ قائد اعظم نے
۱۵ اکتوبر ۱۹۳۷ء کو مسلم لیگ کے لکھنو کے اجلاس میں بڑی پتے کی بات کہی تھی: کمزور فریق کی جانب سے امن و صلح کی پیش کش کا مطلب ہمیشہ کمزوری کا اعتراف اور جارحیت کو حملہ کرنے کی ترغیب ہوتا ہے۔ تمام تحفظات اور معاہدات اگر ان کی پشت پر طاقت نہ ہو، محض کاغذ کے پرزے ہوتے ہیں۔ سیاست کا مطلب انصاف کے نعروں یا روا داری یا خیر سگالی کی چیخ پکار پر بھروسا کرنا نہیں ۔ سیاست کا مطلب ہے طاقت اور صرف طاقت۔ مارچ ۱۹۴۸ء کو سوئٹزرلینڈ کے صحافی کو انٹرویو دیتے ہوئے قائد اعظم نے جو بات کہی وہ آج ۱۹۴۸ء سے بھی زیادہ بامعنی اور برمل ہے۔ سوال: کیا امید کی جاسکتی ہے کہ پاکستان اور بھارت کبھی اپنے اختلافات اور تنازعات پر امن طور پر حل کرلیں گے ؟ جواب: بشر طیکہ بھارتی حکومت احساس برتری ختم کر دئے پاکستان کو برابر کی حیثیت دے اور اصل حقائق کا سامنا کرے۔


سوال : کیا بین الاقوامی معاملات میں پاکستان اور بھارت مل جل کر کام کریں گے اور کیا بیرونی حملے کی صورت میں تری اور بحری محاذوں پرمشتر کہ دفاع کریں گے؟
جواب: مجھے ذاتی طور پر ذرا بھی شہرہ نہیں کہ ہمارے اعلی ملکی مفادات کا تقاضا یہ ہے کہ پاکستان اور بھارت کو بین الاقوامی معاملات میں اپنا اہم کردار انجام دینے کے لیے مل جل کر کام کرنا چاہیے۔ دو آزاد اور خود مختار مملکتوں کی حیثیت سے پاکستان اور بھارت کو بیرونی حملے کا مقابلہ باہمی تعاون سے کرنا چاہیے۔ لیکن اس کا دارو مدار سراسر اس بات پر ہے کہ پاکستان اور بھارت پہلے اپنے اختلافات اور تنازعات ختم کرلیں۔ اگر ہم پہلے اپنے گھر کو مضبوط اور استوار کرلیں تو پھر اس قابل ہو سکتے ہیں کہ بین الاقوامی معاملات میں ثابت قدمی سے بہت زیادہ حصہ لے سکیں۔ قائد اعظم کے دونوں اقوال ان زریں اصولوں کی نشان دہی کرتے ہیں جن پر عمل کرنے سے ہماری پاک بھارت دوستی کی بنیادیں استوار ہو سکتی ہیں۔ ان کو نظر انداز کر کے جذباتی انداز میں یا بیرونی دباؤ کے تحت سیاست کاری ملک و ملت کے لیے مہلک ہے۔ یہ وقت ہے کہ پارلیمنٹ اور تمام سیاسی اور دینی قوتیں سر جوڑ کر بیٹھیں اور ٹھوس بنیادوں پر خارجی اور داخلی پالیسی تشکیل دیں۔ جنرل پرویز مشرف اور ان کی ٹیم کی اب تک کی کارگزاری ہر اعتبار سے سخت مایویں کن اور مستقبل کے لیے اپنے دامن میں مہیب خطرات لیے ہوئے ہے۔ کشمیر کا مسئلہ ہمارے لیے زندگی اور موت کا مسئلہ ہے۔ اور ان انتخابات کے جو اثرات اس پر مرتب ہوں لیے ان کے فوری اور گہرے جائزے کی اور ایسی حکمت عملی وضع کرنے کی ضرورت ہے جس سے تحریک مزاحمت کو تیج پیغام پہنچے ۔ جلد بازی میں اور وقتی مصالح یا بیرونی دباؤ میں بنائی جانے والی پالیسیاں تار عنکبوت کی طرح ہوتی ہیں۔ اس جال سے ہم جتنی جلد نکل جائیں ہمارے لیے بہتر ہے۔

